
				এই পাতাটির মুদ্রণ সংশোধন করা প্রয়োজন। 
পরিত্রাতা ঈশ্বর
চলেছিল, ঐ কৃপাময়ের পরম কৃপা তার পশ্চাতে ছুটে ছুটে তাকে ফিরিয়ে uqCaC
সে কৃপার যে পার নাই। মায়ের স্নেহ কি কখনও হার মানে ? শিশু যখন মা’র কোল হতে মাথা তুলে ছুটে যায়, তখন এক দিকে মায়ের স্নেহ আর-এক দিকে তার চেষ্টা । বল, যাবে কোথা ? একবার, দু’বার, তিনবার, না হয়। পাঁচবার । অবশেষে সে যখন কাবু হবে, তখন সে ছেলে ধরা দেবেই দেবে। তেমনি, ওগো পাপী, তুমি যাবে কোথা, ঈশ্বরের দয়াতে যেদিন কাবু হবে, সে প্ৰেমে যেদিন পরাস্ত হবে, সেই দিন- সেই দিন - সেই দিন সব পরিশ্রম বৃথা জেনে তঁর চরণে এসে পড়তেই হবে। সেই দিন মাথা গুজে সে চরণে প’ডে তোমায় কঁদিতেই হবে । তার চরণে আসা যে তোমার অপরিহার্য । পরিত্ৰাতা ঈশ্বর র্তার পরিত্রাণপ্ৰদ কোল পেতে আমাদের পশ্চাতে ছুটছেন, তার কাছে আমাদের আসতেই হবে। পরিত্রাণ আমাদের পেতেই হবে । We
are doomed to be saved.
কেহ হয়ত বলবেন, এ কি ভয়ানক কথা ! এরূপ ক’রে পাপীর সাহস বাড়িয়ে দেওয়া ভাল নয়। আমি কিন্তু ভয় পাই না । ঐ দেখা পবিত্ৰস্বরূপ ঈশ্বরের পবিত্ৰ মুখ, ঐ দেখি তার মুক্তিপ্ৰদ চরণ। পাপীকে জব্দ হতেই হবে। পাপীকে তার চরণ আশ্রয় করতেই হবে। মুক্তিদাতা ঈশ্বর এইজন্য আমাদের সকলকে ডেকেছেন, তাই এই বর্তমান শুভ মুহুর্তে তার এই মুক্তিপ্ৰদ ধর্মবিধান জগতে এসেছে। আমাদের প্ৰত্যেককে তিনি ডাকছেন ।
এস, কে পাপী আছে, এস, কে ভগ্নহৃদয় হয়ে আছে, শীঘ্র এস । ধর, বুকে সাহস ধর, এস কে আছি আপনার হীনতা দেখে নিজকে অধম
মনে করছ, এস, কে আপনাকে অপদাৰ্থ জেনে নিরাশায় ডুবে যােচ্ছ,

